
Sport di TUTTI Parchi oberit in Patiolla/Sici (SU)

“Campo Sant’Elena” — via Diaz Dolianova

sabudu, su 01 de lampadas 2024 — oras 10:30 — 11:30

Patiolla/Sici intrat in sa palestra manna asuta de su celu de Sport e Salute
S.p.A.



Su Comunu de su Sud Sardigna, infatis, pigat parti a su progetu Sport di

TUTTI - Parchi, apariciau de Sport e Salute S.p.A. (sa sotziedadi de su Stadu po
sa promotzioni de su sport e de unu stili de vida biatzu) e proméviu in paris cun
s’ANCI (Assotziu Natzionali Comunus ltalianus).

S’initziativa s’at a presentai sabudu, su 01 de lampadas 2024, cumintzendi faciora
ais 10.30 anca su Campu Sant’Elena chi ddoi est in via Diaz.

Pustis de atrus parcus meda obertus in totu su territoriu natzionali, imoi tocat a su
comunu de Patiolla/Sici, chi est stetiu sempri atentu a sa biatzesa e a sa saludi de sa
citadinantzia sua, a pigai parti a sa promotzioni de su wellness in giardinus, parcus e
areas urbanas.

S’Area Attrezzata digitalizzata — in s’arretza cun totus is atras postas giai in totu su
Paisu — est in s’area de su Campo Sant’Elena, e at a éssiri unu logu dedicau a sa
biatzesa de totus is citadinus. Po s’atobiai paris, po fai atividadi fisica, a sa sola o in
truma.

Po donnia trastu, donniunu at a podi scarrigai is tutorial de allenamentu, po mediu de
unu QR Code simpri, e aici s’at a podi fai atividadi fisica in mesu a su birdi, po sanai
corpus e conca.

Su Comunu de Patiolla/Sici at afillau s’Area Frunia a sa ASD Nuova Dolia Atletica
chi dd’at a coidai e dd’at a ponni a disponimentu de totus, chene castiai s’edadi.

At a tocai a sa ASD, infatis, a gestiri su tempus e su logu a profetu de is atras
ASD/SSD de su territoriu, chene de si scaresci su open use.

S’incingiadura e s’entrega a sa citadinantzia de Sport di TUTTI Parchi in Campo
Sant’Elena, at a éssiri su sabudu, su 01 de lampadas 2024 de is 10.30 a is oras
11.30, aundi s’at a alabai su sport e sa biatzesa psico-fisica cun sa preséntzia de su
Sindigu lvan Piras, paris cun is partner de su progetu, ASD Nuova Dolia Atletica, chi
ant a contai su balori de s'initziativa.

Nc’ant a pigai parti s’Assessori a su Sport Marianna Scioni (moderadori), su
Referenti de su Progetu de Sport e Saludi S.p.A. - (Rossella Agabio), e su
Presidenti de s’ASD Nuova Dolia Atletica Giulio Milia.

Pustis chi ant a segai su nastru, ddoi at a éssiri s’atividadi de amosta de su QR
CODE e atividadis praticas cun is piciocheddus de is scolas.

Sport e Salute S.p.A.- Comunicazione sul territorio

Paola Pietrobelli

Paola.pietrobelli@sportesalute.

